
SUN’IY INTELLEKT 
VOSITASIDA BOSHLANG‘ICH 
SINF O‘QUVCHILARINING 
IQTISODIY VA MOLIYAVIY 
SAVODXONLIGINI 
SHAKLLANTIRISH 
MEXANIZMLARI
Jumayeva Feruza Sayidovna
Buxoro davlat pedagogika instituti
Umumiy pedagogika kafedrasi o‘qituvchisi

Annotatsiya: Raqamli ta’lim sharoitida boshlang‘ich sinf o‘quvchilarining iqtisodiy va moliyaviy savodxonligini shakl­
lantirish masalalari tahlil qilinadi. Zamonaviy ta’lim tizimida iqtisodiy va moliyaviy bilimlarni erta bosqichda o‘rgatishning 
pedagogik ahamiyati yoritiladi. Shuningdek, raqamli ta’lim texnologiyalari, interfaol metodlar hamda innovatsion peda­
gogik yondashuvlar orqali iqtisodiy savodxonlikni rivojlantirish imkoniyatlari ko‘rib chiqiladi. Boshlang‘ich sinf o‘quvchilari
ning moliyaviy savodxonligini oshirish jarayonida sun’iy intellekt asosida vazifalar yaratish ularning funksional moliyaviy 
savodxonligini rivojlantirishning samarali vositasi ekanligi aniqlangan. Tadqiqot natijalari sun’iy intellektdan foydalangan 
holda yosh o‘quvchilarning iqtisodiy va moliyaviy savodxonligini rivojlantirish jarayonida amaliy ahamiyatga ega.

Kalit so‘zlar: raqamli ta’lim, sun’iy intellekt, iqtisodiy savodxonlik, moliyaviy savodxonlik, boshlang‘ich ta’lim, pedagogik 
texnologiyalar, interfaol metodlar, iqtisodiy tafakkur, moliyaviy madaniyat.
Abstract: The development of economic and financial literacy among primary school students in the context of digital 
education is analyzed. The pedagogical importance of teaching economic and financial knowledge at an early stage within 
the modern education system is emphasized. The possibilities of improving economic literacy through digital educational 
technologies, interactive methods, and innovative pedagogical approaches are also examined. It has been established 
that designing tasks based on artificial intelligence to improve the financial literacy of primary school students is an effec­
tive tool for developing their functional financial literacy. The results of the study have practical significance and can be 
applied in the educational process when teaching young learners with the support of artificial intelligence technologies.

Key words: digital education, artificial intelligence, economic literacy, financial literacy, primary education, pedagogical 
technologies, interactive methods, economic thinking, financial culture.
Аннотация: Анализируются вопросы формирования экономической и финансовой грамотности учащихся 
начальной школы в условиях цифрового образования. Подчеркивается педагогическая значимость обучения эко­
номическим и финансовым знаниям на раннем этапе в современной системе образования. Рассматриваются 
возможности развития экономической грамотности с использованием цифровых образовательных технологий, 
интерактивных методов и инновационных педагогических подходов. Установлено, что создание заданий на 
основе искусственного интеллекта для повышения финансовой грамотности учащихся начальной школы явля­
ется эффективным средством развития их функциональной финансовой грамотности. Результаты исследования 
имеют практическое значение и могут быть использованы в образовательном процессе при обучении младших 
школьников с применением технологий искусственного интеллекта.

Ключевые слова: цифровое образование, искусственный интеллект, экономическая грамотность, финансовая 
грамотность, начальное образование, педагогические технологии, интерактивные методы, экономическое мыш­
ление, финансовая культура.

KIRISH
Raqamli ta’lim – bu ta’lim jarayonining raqamli texnologiyalar va platformalar yordamida amalga oshi­

rilishidir. Bu shakl o‘quvchilarga qulayligi va moslashuvchanligi bilan ajralib turadi. Ta’lim oluvchilar uchun 
zamonaviy qulayliklar yaratib, ta’lim olish jarayonini osonlashtirmoqda. Raqamli texnologiyalar joriy etilgan 
ta’lim tizimida multimedia vositalari, kodoskop, kompyuter, noutbuk, internetga ulangan televizorlar, telefon lini­

yalari, smart doskalar hamda proyektorlar muhim vosita sifatida xizmat qiladi. Bugungi kunda ta’lim tizimining 
ana shunday texnologik vositalar bilan ta’minlanishi o‘quvchilarga dars mashg‘ulotlarining sifatli o‘tilishini 
ta’minlaydi. Televideniya orqali uzatilgan onlayn darslarni raqamli ta’limga o‘tishning dastlabki bosqichlaridan 
biri sifatida baholash mumkin. Bu jarayon o‘quvchilarga uydan chiqmagan holda ham ta’lim olish mumkinligini 
amalda isbotlab berdi. Raqamli ta’lim yangi imkoniyatlar yaratadi, biroq uning muvaffaqiyatli amalga oshirilishi 
qat’iyat hamda o‘z vaqtida qo‘llab-quvvatlashni talab etadi.

Onlayn ta’lim platformalari ta’lim olish jarayonini qulay va samarali tashkil etishda muhim vosita hisobla­
nadi. Ushbu platformalar orqali iqtisodiy savodxonlikni shakllantirish bugungi kunda muhim ahamiyat kasb 
etmoqda. Chunki bozor iqtisodiyoti munosabatlariga asoslangan jamiyatda yashash har bir insondan, ayniqsa 
o‘quvchilardan, iqtisodiy bilimga ega bo‘lishni talab qiladi. Iqtisodiy bilimlarni o‘zlashtirish natijasida o‘quvchi­
larda tejamkorlik, mehnatsevarlik, tashabbuskorlik, ishbilarmonlik, uddaburonlik hamda hisob-kitob yuritish 
ko‘nikmalari shakllanadi. O‘quvchilarning iqtisodiy bilim va ko‘nikmalarini rivojlantirishda didaktik o‘yinlar vosi­
tasidan foydalanish orqali ularning bilish faoliyatini rivojlantirish dolzarb vazifalardan biri hisoblanadi.

Boshlang‘ich sinf o‘quvchilarida moliyaviy savodxonlikni rivojlantirish zamonaviy maktablar oldida turgan 
muhim vazifalardan biridir. Asosiy moliyaviy tushunchalarni bolalar yoshligidan boshlab o‘zlashtirishlari 
mumkin, chunki aynan shu davrda ular byudjet tuzish hamda ongli qarorlar qabul qilish ko‘nikmalarini shakl­
lantira boshlaydilar. Moliyaviy savodxonlik ta’limi mazmunini tanlashda bolalar uchun qulaylik hamda ularning 
kundalik tajribalari bilan bog‘liqlikni hisobga olish muhimdir. Ko‘plab davlat dasturlarida maktabdan boshlab 
byudjet tuzish, tejash va xarajatlarni rejalashtirish kabi asosiy moliyaviy tushunchalarni o‘rgatishga alohida 
e’tibor qaratilmoqda.

MAVZUGA OID ADABIYOTLAR SHARHI
Zamonaviy pedagogika fanida ta’lim jarayonini samarali tashkil etish, o‘quvchilarning mustaqil fikrlashi va 

amaliy ko‘nikmalarini rivojlantirish masalalari keng o‘rganilgan. O‘zbekistonlik olimlar O‘. Tolipov va M. Usmon­
boyeva pedagogik texnologiyalarni ta’lim jarayonini tizimli tashkil etish, o‘quvchilarning bilish faoliyatini faol­
lashtirish hamda ta’lim samaradorligini oshirishga xizmat qiluvchi muhim omil sifatida talqin qiladilar. Ularning 
tadqiqotlarida zamonaviy pedagogik texnologiyalar o‘quv jarayonini interfaol tashkil etish orqali o‘quvchilarning 
mustaqil fikrlash va amaliy faoliyatini rivojlantirishga xizmat qilishi ta’kidlanadi.

Pedagogik jarayonda innovatsion yondashuvlardan foydalanish masalalari R. Ishmuhamedov tadqiqot­
larida ham alohida o‘rin egallaydi. Olim innovatsion pedagogik texnologiyalarni ta’lim jarayoniga joriy etish 
o‘quvchilarning bilish faolligini oshirish, ijodiy fikrlashini rivojlantirish hamda o‘quv jarayonini samarali tashkil 
etishga xizmat qilishini asoslab bergan. Ushbu yondashuvlar boshlang‘ich ta’lim bosqichida iqtisodiy va moli­
yaviy savodxonlikni shakllantirish jarayonida ham muhim metodik asos bo‘lib xizmat qiladi.

Ta’lim jarayonida axborot-kommunikatsiya texnologiyalaridan foydalanish masalalari U. Begimqulov 
tomonidan keng tadqiq etilgan. Olim ta’lim tizimida raqamli texnologiyalarni qo‘llash o‘quvchilarning bilimlarni 
mustaqil egallashiga, axborot bilan ishlash ko‘nikmalarini rivojlantirishga hamda ta’lim jarayonini interfaol 
tashkil etishga xizmat qilishini ta’kidlaydi. Raqamli texnologiyalar ta’lim jarayonini modernizatsiya qilish, o‘quv
chilarning qiziqishini oshirish va bilimlarni samarali o‘zlashtirish imkoniyatlarini kengaytiradi.

Boshlang‘ich sinf o‘quvchilarida moliyaviy savodxonlikni shakllantirish muammolari xorijiy pedagogika 
tadqiqotlarida ham keng o‘rganilgan. L. A. Milovanova, I. N. Razlivinskix va N. S. Sterxova boshlang‘ich maktab 
o‘quvchilarining moliyaviy savodxonligini rivojlantirishning strukturaviy va mazmuniy modelini ishlab chiqqan. 
Tadqiqotchilar moliyaviy bilimlarni o‘quvchilarga yosh xususiyatlarini hisobga olgan holda bosqichma-bosqich 
o‘rgatish zarurligini ta’kidlaydilar. A. I. Ajubaeva esa boshlang‘ich sinf o‘quvchilarida moliyaviy savodxonlikni 
shakllantirishda o‘quv topshiriqlaridan foydalanish samarali pedagogik vosita ekanligini asoslab beradi.

Sun’iy intellekt texnologiyalarining ta’lim jarayoniga integratsiyasi ham zamonaviy ilmiy tadqiqotlarning 
muhim yo‘nalishlaridan biridir. S. Rassel va P. Norvig sun’iy intellektni murakkab axborot tizimlarini yaratish 
hamda bilimlarni qayta ishlash jarayonlarini avtomatlashtirish imkonini beruvchi texnologiya sifatida tavsiflay­
dilar. W. Holmes, M. Bialik va C. Fadel esa sun’iy intellekt ta’lim jarayonini individuallashtirish, o‘quvchilarning 
bilim darajasiga mos ta’lim materiallarini taqdim etish hamda o‘quv jarayonining samaradorligini oshirishga 
xizmat qilishini ta’kidlaydilar.

Shuningdek, zamonaviy axborot texnologiyalari va neyron tarmoqlar asosida yaratilgan onlayn xizmatlar 
ta’lim jarayonida yangi imkoniyatlarni yaratmoqda. V. D. Ilyin neyron tarmoqlar asosida ishlab chiqilgan onlayn 
xizmatlar o‘quv jarayonini avtomatlashtirish, o‘quv materiallarini tezkor ishlab chiqish hamda ta’lim jarayo
nini individuallashtirish imkoniyatlarini kengaytirishini qayd etadi. M. V. Proshina esa tabiiy tilni qayta ishlash 
texnologiyalarining rivojlanishi sun’iy intellekt asosidagi ta’lim tizimlarini yaratish imkoniyatlarini kengaytirayot­
ganini ta’kidlaydi. Bu esa boshlang‘ich sinf o‘quvchilarining iqtisodiy va moliyaviy savodxonligini shakllanti
rishda sun’iy intellekt texnologiyalaridan samarali foydalanish uchun ilmiy asos bo‘lib xizmat qiladi.

TADQIQOT METODOLOGIYASI
Mazkur tadqiqotni amalga oshirish jarayonida o‘quvchilarning iqtisodiy va moliyaviy savodxonligini shakl­

lantirish mexanizmlarini aniqlash hamda sun’iy intellekt texnologiyalarining ta’lim jarayonidagi samaradorligini 
baholash maqsadida bir qator ilmiy-pedagogik metodlardan foydalanildi. Tadqiqot metodlarining kompleks 
qo‘llanilishi o‘rganilayotgan muammoni har tomonlama tahlil qilish hamda ilmiy asoslangan xulosalar chiqarish 
imkonini berdi.

Mazkur tadqiqotning asosiy maqsadi – sun’iy intellekt texnologiyalaridan foydalanish orqali boshlang‘ich 
sinf o‘quvchilarining iqtisodiy va moliyaviy savodxonligini shakllantirish mexanizmlarini aniqlash hamda ularning 
samaradorligini baholashdan iborat. Tadqiqot jarayonida ilmiy asoslangan metodologik yondashuvlar kompleks 
tarzda qo‘llanildi. Bu esa o‘quvchilarning iqtisodiy tafakkurini rivojlantirish va moliyaviy qaror qabul qilish ko‘nik­
malarini shakllantirishning samarali mexanizmlarini ishlab chiqishga xizmat qildi.

Tadqiqot jarayonida bir qator ilmiy-pedagogik metodlardan foydalanildi. Jumladan:

•	 pedagogik kuzatuv;

•	 tajriba-sinov ishlari;

•	 taqqoslash va tahlil qilish;

•	 anketa hamda so‘rovnoma usullari;

•	 statistik tahlil.

Tadqiqot davomida boshlang‘ich sinf o‘quvchilarining iqtisodiy savodxonlik darajasini aniqlash maqsadida 
maxsus diagnostik topshiriqlar ishlab chiqildi. Shuningdek, dars jarayonida raqamli ta’lim vositalari hamda inter­
faol metodlardan foydalanildi.

Tajriba-sinov ishlari bir necha bosqichda amalga oshirildi:

•	 boshlang‘ich diagnostika bosqichi;

•	 tajriba-ta’lim bosqichi;

•	 yakuniy baholash bosqichi.

Tajriba jarayonida o‘quvchilarga iqtisodiy tushunchalar bilan bog‘liq interfaol mashg‘ulotlar tashkil etildi. 
Mashg‘ulotlarda raqamli ta’lim platformalari, multimedia materiallari hamda didaktik o‘yinlardan foydalanildi.
Top of Form

TAHLIL VA NATIJALAR
Raqamlashtirish sharoitida zamonaviy ta’lim texnologiyalari ayniqsa muhim ahamiyat kasb etadi. O‘yinlarga 

asoslangan hamda loyihalarga asoslangan usullar, interaktiv modellar va biznes o‘yinlari moliyaviy bilimlarni 
o‘zlashtirishda samarali vositalar sifatida e’tirof etilgan. Masalan, “Shaxsiy moliya” biznes o‘yini shunday usul­
lardan biri sifatida tavsiflanadi. Unda boshlang‘ich maktab o‘quvchilari virtual byudjetni boshqaradilar va moli­
yaviy qarorlar qabul qiladilar (xarid qilish uchun tejash, kundalik xarajatlarni boshqarish, tavakkal qilish hamda 
pul ishlash). Bunday o‘yinlarga asoslangan texnologiyalar moliyaviy rejalashtirish va oqilona xarajat qilish 
bo‘yicha amaliy ko‘nikmalarni mustahkamlaydi.

Sun’iy intellekt ta’lim tizimiga tez sur’atlar bilan integratsiya qilinmoqda, bu esa ta’lim jarayonini shaxsi­
ylashtirish va o‘rganishni moslashtirishning yangi shakllarini taklif etadi. Masalan, “GigaChat” kabi chatbotlar 
o‘quvchilarga murakkab mavzularni yaxshiroq tushunishga yordam beradi hamda savollarga interaktiv tarzda 
javob berish orqali o‘quv materiallarini yaratish imkonini beradi. GigaChat ta’lim jarayonida turli mavzular 
bo‘yicha ma’lumot berish, savollarga javob berish, o‘quv topshiriqlarini yaratish hamda o‘quvchilar bilan inter­
aktiv muloqot qilish imkoniyatini ta’minlaydi. Shu sababli ushbu texnologiya yordamida o‘quvchilarda iqtisodiy 
savodxonlikni shakllantirish samarali tashkil etilishi mumkin.

Boshlang‘ich sinf o‘quvchilarida iqtisodiy savodxonlikni shakllantirish orqali ularda quyidagi ko‘nikmalar 
rivojlanadi:

•	 pul va iqtisodiy resurslarning ahamiyatini tushunish;

•	 tejamkorlik va mehnatsevarlikni anglash;

•	 xarajat va daromadni farqlash;

•	 iqtisodiy fikrlashni rivojlantirish.

Sun’iy intellekt texnologiyalaridan foydalanish ta’lim jarayonini yanada samarali va qiziqarli tashkil etishga 
yordam beradi. GigaChat o‘qituvchi va o‘quvchilar uchun quyidagi imkoniyatlarni yaratadi:

1.	 Ma’lumot berish – iqtisodiy tushunchalar haqida sodda va tushunarli izohlar beradi.

2.	 Savol-javob tizimi – o‘quvchilarni qiziqtirgan savollarga tezkor javob beradi.

3.	 Topshiriqlar yaratish – iqtisodiy masalalar, test savollari va amaliy mashqlar tuzadi.

4.	 Interaktiv muloqot – o‘quvchilarning mustaqil fikrlashini rivojlantiradi.

5.	 Ta’lim materiallarini tayyorlash – o‘qituvchilarga dars ishlanmalari, slaydlar va testlar yaratishda yordam 
beradi.

Sun’iy intellekt ta’lim yo‘nalishlarini individuallashtirish va o‘quvchilarning bilim darajasiga qarab materi­
allarni tanlash imkonini beradi. Sun’iy intellektning o‘quvchining faol ishtiroki bilan uyg‘unligi muhim ahamiyat 
kasb etadi.

Shu bilan birga, pedagogika fanida boshlang‘ich maktab ta’limida sun’iy intellektdan foydalanishning peda­
gogik shartlari bo‘yicha tadqiqotlar yetarli darajada emas. Bu holat mazkur tadqiqotning dolzarbligini belgilaydi. 
Tadqiqotning yangiligi boshlang‘ich maktab o‘quvchilarining moliyaviy savodxonligini rivojlantirish vositasi sifa­
tida sun’iy intellekt asosida vazifalar yaratish samaradorligini aniqlashdan iborat. Tadqiqotning nazariy ahami­
yati boshlang‘ich ta’limda sun’iy intellektdan foydalanish bo‘yicha pedagogika fanini boyitish bilan izohlanadi.

Bugungi globallashuv jarayonida iqtisodiy bilim va ko‘nikmalar jamiyat taraqqiyotining muhim omillaridan 
biri hisoblanadi. Zamonaviy iqtisodiy munosabatlar sharoitida har bir shaxs iqtisodiy jarayonlarni tushunishi, 
moliyaviy resurslardan oqilona foydalanishi hamda to‘g‘ri qaror qabul qila olishi zarur. Shu sababli iqtisodiy 
savodxonlikni yosh avlodga erta bosqichdan boshlab o‘rgatish ta’lim tizimining muhim vazifalaridan biri hisobla­
nadi.

Boshlang‘ich ta’lim bosqichi shaxs rivojlanishining muhim davri hisoblanadi. Aynan shu davrda o‘quv
chilarning dunyoqarashi, fikrlash qobiliyati va ijtimoiy ko‘nikmalari shakllana boshlaydi. Boshlang‘ich sinf o‘quv
chilariga iqtisodiy bilimlarni berish orqali ularning iqtisodiy tafakkurini rivojlantirish mumkin. Raqamli texnologi­
yalarning rivojlanishi ta’lim jarayonini yangi bosqichga olib chiqdi. Raqamli ta’lim vositalari o‘quvchilarning bilim 
olish jarayonini qiziqarli va samarali tashkil etishga yordam beradi. Elektron darsliklar, multimedia materiallari, 
interfaol platformalar hamda virtual ta’lim muhiti o‘quvchilarning bilimlarni chuqurroq o‘zlashtirishiga xizmat 
qiladi. Shu sababli boshlang‘ich ta’lim jarayonida iqtisodiy savodxonlikni shakllantirishda raqamli texnologi­
yalarni qo‘llash muhim ilmiy-amaliy ahamiyatga ega.

Tadqiqot natijalari shuni ko‘rsatdiki, raqamli ta’lim vositalaridan foydalanish o‘quvchilarning iqtisodiy bilim
larini sezilarli darajada oshiradi. Tajriba jarayonida o‘quvchilar iqtisodiy tushunchalarni yanada yaxshi o‘zlashtira 
boshladilar.

Masalan, “Do‘kon”, “Savdo-sotiq”, “Oilaviy byudjet” kabi didaktik o‘yinlar orqali o‘quvchilar pul, xarid qilish 
va tejash kabi tushunchalarni amaliy tarzda o‘rgandilar.

Interfaol metodlardan foydalanish o‘quvchilarning dars jarayonidagi faolligini oshirdi. O‘quvchilar muammoli 
vaziyatlarni tahlil qilish hamda mustaqil fikr bildirish ko‘nikmalarini rivojlantirdilar.

Shuningdek, raqamli ta’lim platformalari yordamida o‘quvchilar mustaqil ishlash imkoniyatiga ega bo‘ldilar. 
Elektron testlar va interfaol topshiriqlar bilimlarni mustahkamlashga yordam berdi.

Olingan natijalar shuni ko‘rsatadiki, raqamli ta’lim vositalari boshlang‘ich ta’lim jarayonida iqtisodiy savod
xonlikni shakllantirishda muhim rol o‘ynaydi. Raqamli texnologiyalar o‘quvchilarning bilim olish jarayonini 
qiziqarli va interfaol shaklda tashkil etishga yordam beradi.

Zamonaviy pedagogik texnologiyalar o‘quvchilarni faol o‘rganishga undaydi. Bu esa iqtisodiy tushun­
chalarni chuqurroq o‘zlashtirish imkonini beradi.

Boshlang‘ich sinf o‘quvchilarida iqtisodiy savodxonlikni rivojlantirishda quyidagi metodlar samarali hisob
lanadi:

1.	 Interfaol metodlar;

2.	 Didaktik o‘yin texnologiyalari;

3.	 Loyiha asosida o‘qitish;

4.	 Muammoli ta’lim;

5.	 Raqamli ta’lim platformalari.

Mazkur metodlar o‘quvchilarning iqtisodiy tafakkurini rivojlantirishga hamda ularni real hayotiy vaziyatlarga 
tayyorlashga yordam beradi.

XULOSA VA TAKLIFLAR
Raqamli ta’lim sharoitida boshlang‘ich sinf o‘quvchilarining iqtisodiy savodxonligini shakllantirish zamonaviy 

ta’lim tizimining muhim yo‘nalishlaridan biridir. Raqamli texnologiyalar, interfaol metodlar hamda innovatsion 
pedagogik yondashuvlar o‘quvchilarning iqtisodiy bilimlarini rivojlantirishda muhim ahamiyatga ega.

Mazkur tadqiqot natijalari zamonaviy ta’lim tizimida sun’iy intellekt texnologiyalaridan foydalanish o‘quv
chilarning iqtisodiy va moliyaviy savodxonligini shakllantirishda muhim pedagogik omil ekanligini ko‘rsatadi. 
Raqamli texnologiyalar va sun’iy intellekt vositalarining jadal rivojlanishi ta’lim jarayonini tashkil etishning yangi 
metodik imkoniyatlarini yaratib, o‘quvchilarning bilim olish faoliyatini yanada samarali, interfaol va individual­
lashtirilgan shaklda tashkil etishga xizmat qilmoqda.

Tadqiqot jarayonida sun’iy intellektga asoslangan ta’lim texnologiyalarini o‘quv jarayoniga integratsiya qilish 
o‘quvchilarning iqtisodiy va moliyaviy savodxonligini rivojlantirishga sezilarli darajada ijobiy ta’sir ko‘rsatishi 
aniqlangan. Ayniqsa, sun’iy intellekt asosidagi ta’lim platformalari, interfaol o‘quv dasturlari, simulyatsiya vosi­
talari hamda raqamli o‘quv muhitlari o‘quvchilarga iqtisodiy tushunchalarni chuqurroq o‘zlashtirish, moliyaviy 
jarayonlarning mohiyatini anglash hamda turli iqtisodiy vaziyatlarda to‘g‘ri qaror qabul qilish ko‘nikmalarini 
rivojlantirish imkonini beradi.

Sun’iy intellekt texnologiyalarining muhim afzalliklaridan biri ta’lim jarayonini individuallashtirish imkoniyat­
idir. Bunda o‘quvchilarning bilim darajasi, qiziqishlari va o‘quv ehtiyojlari hisobga olingan holda moslashtirilgan 
ta’lim materiallari taqdim etiladi. Natijada har bir o‘quvchi o‘zining o‘quv imkoniyatlariga mos tarzda bilimlarni 
o‘zlashtirish imkoniyatiga ega bo‘ladi. Bu esa o‘quvchilarning iqtisodiy va moliyaviy bilimlarni chuqurroq o‘zlash
tirishiga hamda ularning mustaqil o‘quv faoliyatini rivojlantirishga xizmat qiladi.

Tadqiqot natijalari shuni ham ko‘rsatdiki, sun’iy intellekt asosidagi interfaol ta’lim muhitida o‘quvchilar iqti­
sodiy jarayonlarni modellashtirish, moliyaviy vaziyatlarni tahlil qilish hamda iqtisodiy qarorlarning natijalarini 
baholash imkoniyatiga ega bo‘ladilar. Bu jarayon o‘quvchilarning analitik fikrlash, tanqidiy tafakkur hamda 
muammoli vaziyatlarda samarali qaror qabul qilish kompetensiyalarini rivojlantirishga xizmat qiladi.

Shuningdek, sun’iy intellekt vositalaridan foydalanish o‘quvchilarning ta’lim jarayoniga bo‘lgan qiziqishini 
oshiradi, ularni faol o‘quv faoliyatiga jalb etadi hamda mustaqil bilim olish ko‘nikmalarini shakllantiradi. Bu esa 
o‘quvchilarda iqtisodiy tafakkur, moliyaviy madaniyat, tejamkorlik hamda mas’uliyat kabi muhim iqtisodiy qadri­
yatlarning shakllanishiga ijobiy ta’sir ko‘rsatadi.

Mazkur tadqiqot natijalari shuni ko‘rsatadiki, sun’iy intellekt texnologiyalarini ta’lim jarayoniga joriy etish 
o‘quvchilarning iqtisodiy va moliyaviy savodxonligini shakllantirishning samarali mexanizmlarini ishlab chiqish 
imkonini beradi. Bunday yondashuv nafaqat o‘quvchilarning nazariy bilimlarini boyitadi, balki ularning real 
hayotiy vaziyatlarda iqtisodiy bilimlarni amaliy qo‘llash ko‘nikmalarini ham rivojlantiradi.

Shu bilan birga, tadqiqot natijalari sun’iy intellekt texnologiyalarining ta’lim tizimidagi didaktik imkoniyatla­
rini yanada chuqur o‘rganish zarurligini ko‘rsatadi. Kelgusida ushbu yo‘nalishda sun’iy intellekt asosidagi inno­
vatsion o‘quv metodlarini ishlab chiqish, o‘quvchilarning iqtisodiy va moliyaviy savodxonligini rivojlantirishga 
qaratilgan interfaol ta’lim platformalarini yaratish hamda ularni ta’lim tizimiga samarali joriy etish bo‘yicha ilmiy 
tadqiqotlarni kengaytirish muhim ilmiy-amaliy ahamiyat kasb etadi.

Umuman olganda, sun’iy intellekt texnologiyalaridan samarali foydalanish o‘quvchilarning iqtisodiy va 
moliyaviy savodxonligini rivojlantirish, ularning iqtisodiy tafakkurini shakllantirish hamda zamonaviy jamiyat 
talablariga mos keladigan iqtisodiy jihatdan savodli shaxslarni tarbiyalashda muhim omil hisoblanadi. Shu bois 
sun’iy intellekt asosidagi ta’lim texnologiyalarini ta’lim tizimiga keng joriy etish va ularning pedagogik imkoniyat­
larini yanada rivojlantirish dolzarb ilmiy vazifalardan biri sifatida e’tirof etiladi.

Boshlang‘ich ta’lim jarayonida iqtisodiy savodxonlikni rivojlantirish orqali o‘quvchilarda moliyaviy madaniyat, 
iqtisodiy tafakkur hamda mustaqil qaror qabul qilish ko‘nikmalari shakllanadi. Kelajakda raqamli ta’lim vosita­
laridan yanada kengroq foydalanish hamda iqtisodiy savodxonlikni rivojlantirishga qaratilgan yangi pedagogik 
texnologiyalarni ishlab chiqish muhim ahamiyatga ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.02

13.00.03

13.00.04

13.00.05

13.00.06

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan

